
ĠUSTIFIKAZZJONI QASIRA

Il-Ginea Bissaw huwa pajjiżi fost dawk l-anqas żviluppati, b’madwar żewġ terzi tal-familji 
jgħixu taħt il-livell tal-faqar. Il-pajjiż jinsab fil-176 pożizzjoni minn 187 pajjiż mad-dinja 
kollha fl-Indiċi tal-Iżvilupp tal-Bniedem tal-2011. Huwa wkoll pajjiż li qed jiżviluppa li huwa 
mdejjen ħafna u dipendenti ħafna fuq l-assistenza mid-donaturi, li tipprovdi madwar 80 % 
tad-dħul nazzjonali. 

L-ekonomija tal-pajjiż tiddependi ħafna fuq l-agrikoltura, b’mod partikolari l-produzzjoni tal-
anakardju. Barra minn hekk, il-Ginea Bissaw għandu rikkezzi kbar f’dak li jirrigwarda r-
riżorsi tas-sajd. Madwar 12 000 sajjied artiġjanali, ħafna minnhom ta’ oriġini barranija, 
joperaw fir-reġjuni kostali; bosta aktar jagħmlu sajd ta’ sussistenza, u hemm dipendenza kbira 
fuq is-sajd għall-ikel, minħabba n-nuqqas ta’ sorsi alternattivi ta’ proteina mill-annimali.

Problema ġdida feġġet fil-pajjiż madwar ħames snin ilu matul il-presidenza ta’ Joao Bernardo 
Vieira u żdiedet ħafna  matul il-kolp militari ta’ April 2012: it-traffikar ta’ droga; il-Ginea 
Bissaw saret punt ċentrali għat-trasbord tal-kokaina mill-Amerika Latina biex din titqassam 
fl-Afrika u fl-Ewropa. 

Is-sitwazzjoni politika fil-pajjiż xejn mhi stabbli. Il-kolp militari tat-12 ta’ April 2012 
interrompa l-elezzjonijiet presidenzjali li saru minħabba l-mewt tal-President Sanha f’Jannar 
tal-2012. Il-mexxejja tal-kolp stabbilixxew "Kunsill Nazzjonali Tranżizzjonali" u "Gvern 
Tranżizzjonali". L-ebda waħda minn dawn l-istituzzjonijiet ma ġiet rikonoxxuta 
internazzjonalment u kemm in-NU u l-UE kkundannaw il-kolp immedjatament u talbu biex 
terġa’ tinkiseb l-ordni kostituzzjonali. Barra minn hekk, il-Kunsill Ewropew adotta sett ta’ 
sanzjonijiet kontra diversi persuni assoċjati mal-kolp. Fit-13 ta’ Ġunju 2012, il-Parlament 
Ewropew adotta riżoluzzjoni dwar il-kolp militari fil-Ginea Bissaw u kkundanna l-kolp bl-
aħrax, filwaqt li talab biex jiġi konkluż il-proċess elettorali u għat-tisħiħ tal-impenn tal-UE 
għall-bini ta’ Ginea Bissaw demokratika u stabbli.

Elementi tekniċi tal-proposta 

Il-Ftehim ta’ Sħubija dwar is-Sajd (FPA) bejn il-Komunità Ewropea u r-Repubblika tal-Ginea 
Bissaw beda mis-17 ta’ Marzu 2008 u ġie implimentat permezz ta’ protokolli suċċessivi.

Fuq il-bażi ta’ mandat mill-Kunsill, il-Kummissjoni bdiet negozjati mal-Ginea Bissaw bl-
għan li ġġedded il-Protokoll għall-FPA bejn iż-żewġ partijiet. Wara dawn in-negozjati, ġie 
inizjalat Protokoll ġdid fl-10 ta’ Frar 2012.  Il-Protokoll il-ġdid ikopri perjodu ta’ 3 snin mid-
data tal-iffirmar tiegħu. Madankollu, il-kolp militari tat-12 ta’ April 2012 ġiegħel lill-UE 
tissospendi l-kooperazzjoni tagħha mal-Ginea Bissaw, inkluża l-implimentazzjoni tal-
Protokoll dwar is-sajd. 

L-opportunitajiet tas-sajd tnaqqsu meta mqabbla mal-Protokoll preċedenti, allegatament 
minħabba n-nuqqas ta’ użu tal-Protokoll preċedenti. Il-valur kummerċjali korrispondenti 
madankollu ġie miżjud sabiex jirrifletti l-volumi tal-qabdiet għal kull unità ta’ sforz (CPUE) u 
l-bidliet fil-prezzijiet. L-ammont għall-appoġġ għall-politika tas-sajd settorjali tal-Ginea 
Bissaw jibqa’ stabbli.



PE497.916v01-00 4/6 PA\915790MT.doc

MT

Ir-rapporteur tagħkom jiddispjaċih li l-Protokoll il-ġdid huwa inqas preċiż meta mqabbel mal-
Protokoll preċedenti fir-rigward tal-objettivi u l-indikaturi tal-prestazzjoni li għandhom jiġu 
kkunsidrati meta tiġi vvalutata l-prestazzjoni tal-kontribuzzjoni tal-UE għall-appoġġ tal-
politika tas-sajd tal-Ginea Bissaw. Barra minn hekk, m’għadx hemm obbligu biex il-Ginea 
Bissaw tikkomunika dwar l-allokazzjoni tal-appoġġ finanzjarju rċevut. Fl-aħħar iżda mhux l-
inqas, m’għadx hemm dispożizzjonijiet dwar il-ħtieġa li l-Ginea Bissaw tissottometti rapport 
annwali dwar l-implimentazzjoni tal-miżuri programmati u ffinanzjati, ir-riżultati miksuba u 
kwalunkwe diffikultajiet li tiltaqa' magħhom.

Barra minn hekk, dan il-Protokoll jidher inqas ambizzjuż minn dak preċedenti minħabba li 
għandu l-għan li "maż-żmien" jinkiseb l-objettiv ta’ sajd sostenibbli u responsabbli. Bl-istess 
mod, l-Artikolu 12 tal-Protokoll preċedenti, li kien jipprevedi s-sospensjoni tal-applikazzjoni 
tal-Protokoll għan-nuqqas ta’ implimentazzjoni tal-impenji tal-Ginea Bissaw għal sajd 
responsabbli u sostenibbli, ma reġax iddaħħal fil-Protokoll attwali.

Finalment, ir-rapporteur tagħkom jinsab imħasseb dwar in-nuqqas ta’ programmar possibbli 
tal-ammonti maħsuba biex jiffinanzjaw il-politika tas-sajd settorjali. Il-Kummissjoni għandha 
tipprova tevita li dan iseħħ permezz ta’ djalogu msaħħaħ mal-awtoritajiet tal-Ginea Bissaw 
dwar l-ipprogrammar u l-implimentazzjoni tal-politika settorjali.

Minkejja dan kollu, ir-rapporteur tagħkom jilqa’ dispożizzjonijiet ġodda u aktar dettaljati, 
dwar ir-rwol tal-Kumitat Xjentifiku Konġunt - iżda jiddispjaċih għan-nuqqas ta’ referenza 
għar-rwol tiegħu fir-rigward tas-sajd esploratorju - u dwar deċiżjonijiet dwar l-għeluq ta’ 
industrija tas-sajd li għandhom jiġu applikati fuq bażi nondiskriminatorja għall-bastimenti 
kollha kkonċernati minn dik l-industrija tas-sajd, għalhekk inklużi wkoll bastimenti nazzjonali 
u dawk li jtajru l-bandiera ta’ pajjiż terz.

Ir-rapporteur tagħkom jilqa’ wkoll iż-żieda fin-numru ta’ baħrin lokali abbord bastimenti tas-
sajd tal-UE, li għalihom se jkunu ggarantiti drittijiet bażiċi tax-xogħol kif stabbilit mill-ILO.

Il-valutazzjoni ex post tal-FPA tirrikonoxxi li, għall-UE, il-Ftehim kellu kost modestament 
pożittiv, peress li l-proporzjon tal-benefiċċju huwa biss 2.2. Madankollu, il-kontribuzzjonijiet 
finanzjarji globali skont dan il-Ftehim ipprovdew medja annwali ta’ madwar 7.3 % tal-baġit 
tal-Istat tal-Ginea Bissaw, u l-element ta’ appoġġ settorjali kkontribwixxa madwar 88 % tal-
infiq tas-sajd fil-baġit, u b’hekk ta kontribut importanti għall-istabbiltà ekonomika tal-pajjiż. 
Il-valutazzjoni ex post turi wkoll titjib notevoli fl-objettivi strateġiċi maqbula bħall-kontroll 
tal-monitoraġġ tas-sajd imsaħħaħ u l-kapaċità tas-sorveljanza u l-kapaċità tal-ispezzjoni 
sanitarja, u ttieħdu passi pożittivi fl-abbozzar ta' leġiżlazzjoni ġdida, statistiki tas-sajd u l-
ġestjoni tar-riżorsi. Barra minn hekk, il-Ftehim huwa koerenti mal-approċċi tal-UE rigward l-
iżvilupp nazzjonali u reġjonali, għax għandu sinerġiji speċifiċi ma’ għadd ta’ programmi tal-
FEŻ għall-iżvilupp reġjonali.

Konklużjonijiet

Għan wieħed importanti tal-Protokoll huwa li jipprovdi opportunitajiet tas-sajd għall-
bastimenti tal-UE fl-ilmijiet tal-Ginea Bissaw fi ħdan il-limiti tar-riżorsi żejda disponibbli. 

Min-naħa l-oħra, l-FPA huwa ta’ importanza kbira għall-Ginea Bissaw mil-lat finanzjarju iżda 
wkoll bl-għan li titnaqqas id-dipendenza tagħha fuq il-produzzjoni tal-anakardju u l-għajnuna 
internazzjonali, u biex tissaħħaħ l-ekonomija tal-pajjiż li d-dgħjufija tagħha, flimkien man-
nuqqas ta’ stabbiltà politika, ippermettew li l-kartelli tan-narkotiċi jsiru aktar u aktar 
b’saħħithom - żvilupp li jxekkel ħafna l-istabbiltà fil-pajjiż. 

Għalkemm ir-rapporteur tagħkom huwa tal-fehma li huwa fl-interess taż-żewġ partijiet li 
jikkonkludu Protokoll ġdid, tixtieq tenfasizza li m’hemm l-ebda ħtieġa biex titħaffef il-
proċedura interna tal-PE. L-FPA bejn l-UE u l-Ginea Bissaw m’għandux jiġi konkluż qabel l-
istabbiliment mill-ġdid tal-ordni kostituzzjonali u l-istat tad-dritt, u l-konklużjoni tal-proċess 
elettorali, inklużi l-elezzjonijiet leġiżlattivi ħielsa u ġusti.

******

Il-Kumitat għall-Iżvilupp jitlob lill-Kumitat dwar is-Sajd, bħala l-kumitat responsabbli, biex 
jipproponi li l-Parlament jagħti l-kunsens tiegħu għall-konklużjoni tal-Protokoll malli l-UE 
tikkunsidra li l-pajjiż jirritorna għal standards miftiehma internazzjonalment tad-demokrazija 
u d-drittijiet tal-bniedem. 

Il-Kumitat għall-Iżvilupp jikkunsidra li l-Kummissjoni għandha tqis kif jixraq il-punti li ġejjin 
waqt l-implimentazzjoni tal-Ftehim:

(a) it-trasparenza tal-proċeduri għall-identifikazzjoni u r-rappurtar tal-qabdiet totali għandha 
titjieb, flimkien mal-miżuri għall-prevenzjoni tas-sajd illegali, mhux rappurtat u mhux 
regolat, b’mod partikolari permezz ta’ titjib fl-infrastruttura għall-monitoraġġ u l-kontroll 
tal-attivitajiet tas-sajd fiż-Żona Ekonomika Esklussiva tar-Repubblika tal-Ginea Bissaw, 
biex b’hekk ikun żgurat li s-sajd ikun responsabbli u sostenibbli;

(b) l-aċċess mill-bastimenti tal-UE għar-riżorsi tas-sajd żejda għandu jkun limitat skont ir-
rendiment massimu sostenibbli, wara li jkunu ġew sodisfatti l-bżonnijiet alimentari tal-
popolazzjonijiet lokali;

(c)il-Kummissjoni għandha timpenja ruħha biex tevita r-riskju tan-nuqqas ta’ programmar tal-
ammonti maħsuba biex jiffinanzjaw il-politika tas-sajd settorjali permezz ta’ aktar djalogu 
mal-awtoritajiet tal-Ginea Bissaw dwar l-ipprogrammar u l-implimentazzjoni tal-politika 
settorjali;

(d) il-Kumitat Konġunt li dwaru jipprovdi l-Protokoll għandu jiżgura li ma jkun hemm l-ebda 
dubju dwar l-integrità tal-mekkaniżmu sħiħ tal-Ftehim f’dak li jirrigwarda problemi ta’ 
korruzzjoni;

(e) rapport dwar l-implimentazzjoni tal-Protokoll – u b’mod partikolari l-linji gwida u l-
objettivi annwali u multiannwali provduti fl-Artikolu 3 tiegħu – għandu jitfassal u 
jintbagħat lill-Parlament u lill-Kunsill sabiex jippromwovi t-trasparenza u jiżgura li l-
pakkett baġitarju għall-appoġġ tal-politika settorjali tas-sajd tabilħaqq jintuża għal dak l-
iskop.

